
Morena ke Modisi wa Rena
DIPESALOME 23:1-6

Morena ke modisi wa ka;

ga ke hloke selo.

O nkhutsisa mafulong a matala;

o nkiSa meetseng a makhutso.

0 a ntapolosa,

o ntshepedisa ka tsela tSe di lokilego ka lebaka la leina
la gagwe.

Le ge nka sepela molapong wo o Siisago,

nka se boife selo,

gobane wena, Morena, 0 na le nna.

O ntshireletSa ka molamo wa gago,

ka lepara la gago wa ntlhahla.

O ntirela monyanya manaba a ka a ntebeletsSe;

0 nkamogela mo nkego ke moeng yo mogolo,

wa ntlaletSa senwelo wa go falala.

Ke a tseba gore botho le lerato la gago di tla ba le nna
bophelong bja ka ka moka,

gomme ke tla dula ka ngwakong wa gago ge ke sa phela.

Thapelo ya go Tumisa
DIPESALOME 27:1-14

Morena ke seetSa sa ka le Mopholosi wa ka —
nka se boife motho.

Morena ke botShabelo bja ka —

nka se tShoge motho.

Ge batho ba babe ba ntlhasela gore ba mpolaye,

e lego bona batlaisi le manaba a ka, go thetSwa bona ba wa.
Le ge madira a ka ntikanetsa,

nka se ke ka boifa;

le ge manaba a ka ntlhasela,

ke tla no fela ke botile Modimo.

Ke selo se tee se ke se kgopetSego Morena,

seo ke sona ke tlago se nyaka:

ke go ba ka ngwakong wa Morena bophelo bja ka ka moka,

go bogela botho bja gagwe,

le go kgahlwa ke bjona.

Mohla wa matshwenyego o tla ntshireletSa ka ngwakong
wa gagwe,

o tla nkutamisa ka Tempeleng ya gagwe ka bolokega;

o tla nkuka a mpea godimo ga lerako.

Ka gona ke tla fenya manaba a a ntikologilego;

ke tla duduetSa mekgolokwane ke dira dihlabelo Tempeleng;

ke tla opela ke tumisa Morena!

Ntshekegele tsebe, Morena,

ge ke go llela,

nkgaugele o nkarabe!

Ke gopola taelo ya gago ye e rego:
“Tlaang le nkhunamele.”

Ka gona ke tletSe go go khunamela,
wena Morena.

O se ke wa nkhutela, hle!

0 se ke wa nthaka o nkgalefetse,
nna, mohlanka wa gago.

O hlwa o nthusa;

hle, se ntlogele, se ntahle,

wena Modimo, Mopholosi wa ka!
Le ge tate le mme ba ka ntahla,
Morena yena o tla mpabalela.

Nthute ditsela tSa gago, Morena,

mme o ntlhahle tseleng ya polokego,

gore manaba a ka a se atlege.

Hle, se nkgafele thatong ya manaba a ka,

gobane dihlatse tSeo tSa maaka di nkemetSe ka maoto,
di ntsosetSa mpherefere.

Ge nkabe ke se ka dumela gore ke tla bona botho
bja Morena

mo bophelong bjo nkabe ke hwile.

Bota Morena! O se ke wa tlalelwa!

Ee, bota Morena.

Modimo o na le Rena
DIPESALOME 46:1-11

Modimo ke setShabelo sa rena le maatla a rena;
ke komana madulaabapile mabakeng a mathata.

Ka gona,
le ge lefase le ka Sikinyega,
le dithaba tSa kgeregela ka garegare ga lewatle;
le ge mawatle a ka rora a galefile,
le dithaba tSa thothomediswa ke kgalefo yeo,
re ka se tShoge. Sela

Go na le noka ye nngwe yeo dinokana tSa yona di thabisago
motse wa Modimo,

le ngwako wo mokgethwa wa Yogodimodimo.

Modimo o mo motseng woo,

gomme wona o ka se thubje.

Yena o tla tlo o phalalela ge letSatsi le hlaba.

Modimo o kwatsa lentSu la gagwe —

ditShaba di a gakanega,

mebuso e nyaka go wa,

lefase le a fediswa. Sela

Morena Ramaatlaohle o na le rena;
Modimo wa Jakobo ke setShabelo sa renal!

Etlang le bone ditiro tSa Morena,
dimakatSo tSe a di dirago lefaseng!

O fedisa dintwa lefaseng ka moka;

0 roba mara, a robaganya le marumo,

MAATLA A LEHONO



dikoloi tsa ntwa a di tShuma ka mollo.
O re: “Lesang go lwa,

mme le tsebe gore ke nna Modimo.
Ke nna KokamaditShaba,

ke nna Kokamalefase.”

Morena Ramaatlaohle o na le rena;
Modimo wa Jakobo ke setShabelo sa renal!

Thapelo ya go kgopela Tebalelo

DIPESALOME 51:1-12

Ntshokelwe hle, Modimo,

ka ge o nthata ka leratorato.

Phumola dibe tSa ka ka kgaugelo ya gago ye kgolo.
Ntlhatswe bokgopo bja ka,

o ntire yo a hlatswitSwego sebe.

Diphoso tSa ka ke a di tseba,

le sebe sa ka ke dula ke se gopola.

Ke phoseditSe wena, wena fela,

mme ke dirile se 0 bonago e le se sebe.

Ka gona go a swanela ge o nkahlola.

Go lebane ge 0 mpona molato.

Ke tswetSwe ke le yo kgopo,

ke imilwe ke le modiradibe.

Ka ge thereso e le se se go kgahlago pelong ya motho,
nthute ka pelong ka mo ke swanetSego go phela.

NtlhwekiSe sebe ka hisopo,

ke mo ke tlago hiweka.

NtlhapiSe ke tage go feta leswela.

Nke o nkwese mekgolokwane ke boele ke thabe,

mme le ge o nthobagantSe marapo ke tla busa ka thaba.
Budulala o se hiwe o bona dibe tsa ka,

mme o phumole bokgopo bja ka bjohle.

Modimo, hle,

mpopele pelo ye e hlwekilego,

mme o0 ntsenye moya wo mofsa wa potego.

Se nthake pele ga gago;

se nkamoge moya wa gago wa bomodimo.

Busa o mphe lethabo la motho yo o mo pholositSego,
mme o dire gore ke rate go go theeletsa.

Modimo ke Mosireletsi wa rena
DIPESALOME 91:14

Yo a lego ka lehwafeng la Ramadulagodimo,
a dulago a SireleditSwe ke Ramaatlaohle,

a ka re go yena:

“Ke wena setShabelo sa ka le sebo sa ka;

0 Modimo yo ke mmotilego.”

Gobane ke yena a go phefiSago mereo ya barei le malwetsi
a masoro.

0 go SireletSa ka diphego tSa gagwe;

o bolokega ge o hlokometSwe ke yena.

O botegela go go SireletSa le go go phemela.

Reta Morena
DIPESALOME 103:1-5

A ke rete Morena!

A ke tumiSe leina la gagwe le lekgethwa ka pelo ya ka ka moka.
A ke rete Morena,

ke se lebale tSe a ntirelago tSona:

O ntebalela makgopo a ka ka moka;
o mphodiSa malwetsi a ka ohle.

O ntlhakodisa lehung;

o0 a ntlhhompha, a nthata, a ntShokela.
Bophelong bja ka ka moka

0 mpha tSe botse ka bontsi,

gore ke no fela ke tiile,

ke le yo mofsa bjalo ka ntshu.

Morena ke Mosireletsi wa rena
DIPESALOME 121:1-8

Ke lelalela kua dithabeng;

ke botile go thuswa ke mang?
Ke botile go thuswa ke Morena,
Mohlodi wa legodimo le lefase.

A ka se go lese o kgopsa;
Mosireletsi wa gago ga a potume.

Ee, MosireletSi wa Israele ga a potume,
le gona ga a robale.

Morena ke MosireletSi wa gago;

o Sika le wena go go leta.

LetSatsi le ka se go dire selo mosegare,
le ge e le wona ngwedi boSego.

Morena o tla go SireletSa kotsing tSohle,

o tla SireletSa bowena bja gago ka moka.

O tla go SireletSa mayong le maboong a gago,
gonabjale le go ya go ile.

Tshireletso ya Tshaba sa Modimo
DIPESALOME 125:1-2

Ba ba botilego Morena ba etSa thaba ya Sione,
yona e sa Sikinyegego,

e ka se kego ya timelela.

Bjalo ka ge Jerusalema e dikaneditswe ke dithaba,
tShaba sa Morena le sona se dikaneditSwe ke yena,
gonabjale le go i$a go sa felego.

Thapelo ya go kgopela Thuso

DIPESALOME 130:1-8

Morena, ke go bitSa ke le fasefase

sekoting sa dibe tsa ka.

Ekwa sello sa ka, hle, Mong wa ka;

ntlhwaele tsebe ge ke go kgopela thuso!

Ge o ka be o eya le makgopo a rena, Morena,
ke mang yo a ka bego a ka phela, Mong wa ka?
Eupsa o re swarela dibe,

gore re tle re go boife.

Ke dula ke letetSe go thuswa ke Morena,

ke letetSe ka mafolofolo,

ke emetSe gore go phethege se a se boletSego.
Ke dula ke letetSe Morena

go feta bahlapetsi ba ba letago masa,

ee, bahlapetsi ba ba letago masa.

Israele, holofela Morena,

gobane lerato la gagwe ga le fetoge,
gomme o dula a itokiSeditSe go pholosa.

O tla pholosa Baisraele makgopong a bona.

Tsebq le Tlhokomelo ye e
Feletsego ya Modimo
DIPESALOME 139:7-12

Na nka go tShabela kae?

Ke kae mo nka go khutelago gona?

Ge nka rotogela legodimong,

ke yo hwetsa o le gona;

ge nka yo patlama bodulabahu,

o tla be o le gona kua.

Ge nka fofela kua bohlabatsatsi,

goba ka yo dula ka mafelelong a bodikelatsatsi,
le gona moo o tla ntlhahla ka seatla sa gago,

o tla ntshwara ka seatla sa la go ja.

Le ge nka re leswiswi le mpipe,

goba seetSa e be bosego go ntikologa,
go wena leswiswi ga le fifale,

le bosego bo taga bjalo ka mosegare —
go wena leswiswi le swana le seetsa.

Tshepha Morena
DIEMA 3:5-6

O tshephe Morena ka pelo ya gago ka moka.
O se ke wa tshepha kwesiSo ya gago.

O gopole Morena dilong tSohle tSe o di dirago,
gomme yena o tla go lokisetsa ditsela.

Khutso ya Mmakgonthe

JESAYA 26:34

Yo a sa tekatekego maikemisetSong a gagwe,

wena, Morena, o mo phedisa ka khutSo ya mmakgonthe,
ka ge a botile wena.

Botang Morena go ya go ile,

ka mehla ke yena Mosireletsi wa lena.

Mantsu a Kholofelo
JESAYA 40:1-8,28-31

Modimo wa rena o re:

“HomotSang setShaba sa ka,

se homotseng!

Beang batho ba Jerusalema pelo!

Le ba botSe gore ba tlaisegile, go lekane,
ba lefeleditSe dibe tSa bona.

Ke ba otlile kudu go lekana dibe tSa bona.”

Motho o a goelela o re:

“Phulelang Morena tsela leSokeng!

Lekaneletsang Modimo wa rena tselakgolo nageng
ye e omilego!

TSheletSang meedi yohle;

lekanetSang dithaba le meboto yohle.

Mebotwana e lekanetSwe e be molala,

mme mo go sego gwa lekanela go lekanetSwe.

Ke gona letago la Morena le tlago utollwa,

mme batho bohle ba le bona mmogo.

O realo, Morena.”

Motho o a goelela o re:

“Bega!” Ka botsisa ka re:

“Ke bege eng?” A re:

“Bega gore batho ka moka ba bjalo ka bjang;
ba hwa ka pela boka matSoba a naga.
Mabjang a a omelela,

matSoba a a pona,

ge Morena a tlisa phefo ye e a fokago.
Gabotsebotse batho le bona ba bjalo ka bjang,
ga ba phele nako ye telele.

Ke thereSo, mabjang a a omelela,

le matSoba a a pona,

eupsa lentSu la Modimo wa rena lona ke la neng le neng.”
Kgane ga le tsebe?

Ga se la kwa?

Morena ke Modimo wa go ya go ile,

Mohlodi wa lefase lohle.

Ga a lape,

ga a felelwe ke maatla.

Tlhaologanyo ya gagwe ga e fihlelwe.

O lapolosa bao ba lapilego,

bao ba fokolago a ba fa maatla.

Bafsa le bona ba a lapa ba fele maatla.

Masogana le ona a a thetSwa a we.

Eupsa bao ba tshephilego Morena ba tla lapologa,
ba se sa felelwa ke maatla,

ba swana le dintShu tSe di akalalago.

Ba tla kitima ba se lape,

ba sepela ba sa fele maatla.

Ke tla Ba le Wena

JESAYA 43:1-3a

Lena Baisraele,

Morena yo a le hlodilego,

yo a le bopilego,

lena ditlogolo tSa Jakobo, o re:

“Le se ke la boifa —

ke le hlakodisitse.

Ke le biditSe ka leina la Israele —

le ba ka.

Ge le tshela noka ye e isago,

ke tla ba le lena;

matshwenyego a lena a ka se le tSee bjalo ka lefula.
Ge le putla mollo le ka se tlaboge,
gobane nna ke Morena Modimo wa lena,
Modimo yo mokgethwa wa Israele,

yo a le pholosago.”

Neo ya Modimo ya Lesoko
JESAYA 55:6-9

Retologelang go Morena a sa le file sebaka;
mo rapeleng a sa le kgauswi.

Bakgopo a ba lahle ditiro tSa bona,

ba babe ba tlogele megopolo ya bona.

A ba sokologele go Morena,

mme yena o tla ba Sokela;

ba retologele go Modimo wa rena,

ka gobane o swarela batho dibe gantsintsi.

Morena o re:

“Megopolo ya ka ga e swane le ya lena,

le ditsela tsa ka di fapana le tSa lena.

Bjalo ka ge magodimo a phagame kudu ka godimo
ga lefase,

ka wona mokgwa woo ditsela le megopolo ya ka di ka
godimo ga tsa lena.”

Lethabo la Mmakgonthe

MATEU 5:3-10

“Ba lehlogonolo ke bao ba botilego Modimo,

gobane mmuso wa Modimo ke wa bobona.

Ba lehlogonolo ke bao ba llago,

gobane Modimo o tla ba homotsa.

Ba lehlogonolo ke ba boleta,

gobane sa bona e tla ba lefase le lefsa.

Ba lehlogonolo ke ba ba fiSegelago gore lefaseng go dirwe
tSe di nyakwago ke Modimo,

gobane ba tla kgotsofatSwa.

Ba lehlogonolo ke bao ba gaugelago,

gobane le bona Modimo o tla ba gaugela.

Ba lehlogonolo ke ba dipelo tSe di hlwekilego,

gobane ba tla bona Modimo.

Ba lehlogonolo ke badirakhutSo,

gobane ba tla bitSwa bana ba Modimo.

Ba lehlogonolo ke ba ba hlomarwago

ka ge ba dira tSe di nyakwago ke Modimo,

gobane mmuso wa Modimo ke wa bobona.”

Se Balabale
MATEU 6:25-34

“Ke ka lebaka leo ke le botSago gore le se ke la balabala
mabapi le dijo le dino le diaparo tSe le di hlokago bophelong.
Ga ke re bophelo bo bohlokwa go phala dijo? Mmele le wona

ga ke re o bohlokwa go phala diaparo? Lebelelang dinonyana
tSe di fofago moyeng. Ga di bjale peu, ga di bune mabele

tSa a tShela ka matlolong; le ge go le bjalo Tatagolena wa
legodimong o a di otla. Na lena ga le ba bohlokwa kudu go feta
dinonyana? Kgane ke mang mo go lena yo a ka ikokeletSago
bophelo gannyane ka go bo balabalela?

“Gomme diaparo tSona le balabalelang ka tSona? Lebelelang
ka mo matSoba a naga a melago ka gona: ga a Some, ga a
ithokele diaparo. Eupsa ke le botSa gore le Kgosi Solomone,
le ge a be a humile le dinala, o be a sa tShephe bjalo ka le
lengwe la ona. Bjale ge eSita le bjang bja naga, bjo bo bago
gona lehono, ka moswane bo tsoge bo lahletSwe sebesong,
Modimo a bo apesa ka mokgwa wo, na lena a ka nama a se le
apese le go feta, lena ba tumelo ye nnyane?

“Ka gona le se ke la balabala la re: ‘Na re tla ja eng, re tla
nwa eng, re tla aparang?’ TSeo ka moka ke tSe baditShaba
ba dulago ba balabala ka tSona. Tatagolena wa legodimong
0 a tseba gore tSohle tSeo le phela ka tSona. Lena sa pele le
Somele mmuso wa Modimo le tSe Modimo a nyakago gore le
di phethe, gomme tSe dingwe tSeo ka moka o tla le okeletsa
ka tSona. Ka gona le se ke la tshwenyega ka tSa ka moswane,
ka gobane la ka moswane le na le a lona mathata. LetSatsi le
lengwe le le lengwe le na le mathata a a le lekanego.”

Kgopela, Nyaka, Kokota

MATEU 7:7-8

“Kgopelang, gomme le tla fiwa; nyakang, gomme le tla hwetsa;
kokotang, gomme le tla bulelwa. Gobane mang le mang yo a
kgopelago o a fiwa, yo a nyakago o a hwetsa, le yo a kokotago
o tla bulelwa.”

Maatla a Tumelo
MATEU 8:5-8,13

Ge Jesu a tsena motseng wa Kapernaume, a gahlanetswa ke
molaodi wa bahlabani ba lekgolo gomme yena a mo kgopela

gore a mo thuse a re: “Morena, mohlanka wa ka o a babja, o
robetse kua gae; o rephile ditho, le gona o Iwala kudu.”

Jesu a re: “Ke tla ya ka mo fodisa.”

Molaodi a mo fetola a re: “Morena, ga se ka swanela gore
o tsene ka lapeng la ka. Eno bolela lentSu le tee, gomme
mohlanka wa ka o tla fola.”

Ka morago Jesu a re go molaodi yola: “Boela gae; se o se
dumetsego se tla direga.”
Gomme mohlanka wa molaodi yola a fola ka yona nako yeo.

Se Boife

MATEU 10:29-31

“Ga ke re diphorogohlo tSe pedi di rekwa ka sente? Le ge go le
bjalo le e tee ya tSona e ka se wele fase Tatagolena a sa tsebe.
Le lena meriri yohle ya lena e badilwe. Ka gona, le se ke la
boifa — lena le ba bohlokwa go feta diphorogohlo tSe dintsi.”

Etlang go Nna le Khutse

MATEU 11:28-30

“Etlang go nna bohle ba le lapilego gape le imelwago,

gomme ke tla le khutSisa. Phelang ka dithuto t$a ka, gomme
le ithuteng ka nna, ka gobane ke yo botho, ke wa pelo ya
boikokobetSo, gomme ke tla le khutsiSa. Gobane go phetha tse
ke le rutago tSona ga go bothata, le mediro ye ke le fago yona
go bonolo go e dira.”

Jesu o Fodisa Batho ba Bantsi
MATEU 15:30-31

Masaba a mantsi a tla go yena ba tlisa digole, difofu, dihlotsa,
dimumu le balwetsSi ba bangwe ba bantsi ba ba bea pele

ga Jesu, gomme yena a ba fodiSa. Batho ba makala ge ba

bona dimumu di bolela, dihlotSa di sepela gabotse, digole di
fodisitSwe, le difofu di bona, gomme ba reta Modimo wa Israele.

Ntatele

MATEU 16:24-26

Ke moka Jesu a re go barutiwa ba gagwe: “Ge motho a nyaka
go ba molatedi wa ka, a ikone, a ikemiSetSe go tlaiSwa bjalo ka
nha, gomme a ntatele. Gobane yo a ipabalelago o tla lahlega,
eupsa yo a itatolago ka lebaka la ka o tla phelela sa ruri. Etse
motho go tla mo holang go rua lefase lohle, eupsa a loba
sebaka sa go hwetsa bophelo bjo bo sa felego? Goba ke eng
se motho a ka rekago bophelo bjo bo sa felego ka sona?”

Jesu o Homotsa Ledimo
MARKOSE 4:37-39

Gateetee gwa tsoga ledimo le legolo mo maphoto a lewatle
a ilego a ba a Swahlela ka leselawatleng, leselawatle la ba
la nyaka go tlala meetse. Yena o be a le kua morago ka
leselawatleng a ithobaletSe, a sametSe mosamelo. Ba mo
tsoSa, ba re go yena: “Moruti! Na kgane ga o na taba le rena
ge re ehwa?”

Jesu a emelela, a kgalema ledimo, mme a re go letsha:
“Homola, o re tuu!” Ledimo la napa la homola, gwa re tuu!

Mosomo wa Jesu
LUKASE 4:18-22

“Moya wa Morena 0 mo go nna;

ke ka lebaka leo a mpeilego gore ke yo begela badiidi
Taba ye Botse ya Modimo.

O nthomile go begela dibofSa gore di tla bofollwa,

le difofu gore di tla kgontsShwa go bona,

le go lokolla ba ba gateletSwego,

le go bega gore nako ya gore Morena a lokolle setShaba
sa gagwe e fihlile.”

Ke moka Jesu ge a seno phutha puku yeo, a e busetSa go
mohlanka mme a dula fase. Batho ka moka ka sinagogeng ba

mo tomolela mahlo. Ge a thoma go ba hlalosetSa temana yeo
a re: “Lehono temana ye ya Mangwalo a Makgethwa ye le sa
tSogo e kwa e phethagetse.”

A ba kgahla ka moka mme ba kgotsa ka mo a kgonago polelo
ka gona. Ba re: “Na ga ke re ke yena morwa wa Josefa?”

Nku ye e timetsego
LUKASE 15:3-7

Ke moka Jesu a ba swantshetSa ka go re:

“Ga ke re ge o ka re o na le dinku tSe lekgolo, wa timelelwa
ke e tee ya tSona, o tlogela tSela tSe masome a senyane a
metSo ye senyane madiSong, wa yo nyaka yela e timetSego go
fihlela o e hwetSa? Etse ge o e hweditSe o e atha magetleng
o thabile. Ge o fihla gae o bitSa bagwera ba gago le baagiSani
wa re: ‘Thabang le nna, ka gobane ke bone nku ya ka ye e
bego e timetSe!’ Ke a le botSa, ka wona mokgwa wo mobjalo
kua legodimong modiradibe o tee yo a sokologago dibeng tSa
gagwe o tla thabelwa go feta batho ba masome a senyane le
metSo ye senyane ba go loka ba ba sa hlokego go sokologa.”

Leboga Modimo
LUKASE 17:12-19

Ya re ge a tsena motsaneng wo mongwe, a gahlana le banna
ba lesome ba ba bolawago ke bolwetsi bja letlalo bja go ba
tShilafatSa. Ba emela kgojana, ba mo goelela ba re: “Jesu,
Mong wa rena, hle, nke o re Sokele!”

Jesu ge a ba bona a re go bona: “Eyang go baprista ba le bone.”

Ba rile ba sa ya ba ipona ba fodile ba hlwekile. Yo mongwe
wa bona ge a ipona a fodile, a boa a goeletSa a tumisa
Modimo. A itahlela fase ka sefahlego pele ga Jesu, a mo
leboga. Yena e be e le Mosamaria. Jesu a re: “Ga ke re go
fodisitSwe banna ba lesome, bjale bale ba bangwe ba senyane
ba kae? Go reng go boile fela yo e sego Moisraele yo go tlo
leboga Modimo?” Ke moka a re go monna yoo: “Emelela o
sepele; tumelo ya gago e go fodisitse.”

MAATLA A LEHONO



Jesu o Segofatsa Bana
LUKASE 18:15-17

Batho ba bangwe ba tliSa bana go Jesu gore a ba bee diatla.
Barutiwa ba gagwe ge ba di bona ba kgalema batho bao, fela
Jesu a bitSa bana bao, gomme go barutiwa ba gagwe a re:
“Lesang bana bao ba tle go nna, le se ke la ba thibela, gobane
mmusSo wa Modimo ke wa ba babjalo. Ruri, ke le botSa gore yo
a sa dumelego go buswa ke Modimo, a sa etSego ngwana, a ka
se tsoge a tsene legodimong.”

Modimo o Ratile Lefase Kudu
JOHANESE 3:16-17

“Gobane Modimo o ratile lefase kudu mo a ilego a ba a le fa
Morwa wa gagwe a le nosi, gore mang le mang yo a dumelago
go yena a se lahlege, eupsa a be le bophelo bjo bo sa felego.
Gape Modimo ga se a roma Morwagwe lefaseng gore a tle a le
ahlole, o mo romile gore a tle a le pholose.”

Mothopo wa Meetse
JOHANESE 4:13-14

Jesu a mo fetola ka go re: “"Mang le mang yo a nwago meetse
a o nyorwa gape, fela yo a nwago meetse a nna ke mo fago
ona a ka se tsoge a nyorilwe gape. Meetse a ke tlago mo fa
ona e tla ba mothopo mo go yena wa go seloga meetse a go
mo fa bophelo bjo bo sa felego.”

Jesu ke Modisa wa go Loka
JOHANESE 10:11-16

“Ke nna modisa wa go loka. Gomme modiSa wa go loka o
ikgafela go hwela dinku tSa gagwe. Mothwalwa yena, yo e
sego modisa ebile e se mong wa dinku, o re go bona phiri e
etla a tlogele dinku, a tShabe, gomme phiri e di sware e di
phatlalatSe. Mothwalwa o a tShaba ka gobane e le mothwalwa,

a se na taba le dinku. Nna ke modisa wa go loka. Ke tseba
dinku t$a ka le tSona di a ntseba, bjalo ka ge Tate a ntseba le
nna ke a mo tseba; gomme ke ikgafela go hwela dinku tSa ka.
Ke sa na le tSe dingwe dinku tSe e sego tsa leSaka le. Le tSona
ke swanetSe gore ke di tlie; di tla kwa lentSu la ka, gomme go
tla ba mohlape o tee le modisa o tee.”

Jesu ke Yena Tsela ya go
ya go Tatagwe

JOHANESE 14:1-7

“Le se ferekane; le dumele go Modimo, le nna le dumele go
nna. Ka ntlong ya Tate go na le madulo a mantsi; ge go ka be
go se bjalo, na nkabe ke le botSa gore ke ya go le lokiSetsa
madulo? Ge ke ile go le lokiSetSa madulo, ke tla boa ka tla ka
le tSea gore le lena le yo ba mo ke lego gona. Tsela ya go ya
mo ke yago gona le a e tseba.”

Thomase a re go yena: “Morena, re ka re re sa tsebe mo o
yago, tsela ya go ya gona yona ra e tseba?”

Jesu a mo fetola a re: “Tsela ya gona le thereso le bophelo
ke nna. Ga go yo a yago go Tate ge e se ka nna. Ge eba nna le
a ntseba le Tate le tla mo tseba, gomme go thoma gonabjale le
a mo tseba ebile le mmone.”

Le Bagwera Ba Ka
JOHANESE 15:12-17

“Molao wa ka ke wa gore le rataneng bjalo ka ge le nna ke

le rata. Lerato la go feta la ge motho a ka hwela bagwera

ba gagwe ga le gona. Gomme lena le bagwera ba ka ge le

dira tSe ke le laelago tSona. Ga ke sa le bitSa bahlanka, ka
gobane mohlanka ga a tsebe se mong wa gagwe a se dirago.
Lena ke le bitSa bagwera ka gobane ke le begetse tSohle tSe
ke di boditSwego ke Tate. Ga se lena le nkgethilego, ke nna

ke kgethilego lena ka le dira gore le enywe dikenywa tSa go
swarelela, gore se le kago se kgopela Tate ka ge le le ba ka, a
le fe sona. Bjale ge, se ke le laelago sona ke gore le rataneng.”

Bophelo bjo bo sa Felego

JOHANESE 17:3

“Etse bophelo bjo bo sa felego bjo ke go tseba wena, Modimo
o nnoSi wa mmakgonthe, le go tseba Jesu Kriste, yo 0 mo
romilego.”

Lokafaditswe Ka Tumelo
BAROMA 5:1-5

Ka ge bjale re lokafaditSwe ka tumelo, re boelantswe le
Modimo ke Jesu Kriste, Morena wa rena. Ke yena a re filego
mahlogonolo a Modimo ka tumelo ya rena ao bjale re phelago
ka ona. Ke ka lebaka leo re ikgantshago ka letago la gagwe le
re le holofetSego. E sego fao fela; re ikgantsha le ka mathata a
rena, ka ge re tseba gore mathata a tliSa kgotlelelo, kgotlelelo
e dira gore re kgahle Modimo, gomme go kgahla Modimo go
re tliSetSa kholofelo. Kholofelo yeo ga e re swabiSe, gobane
lerato la Modimo le tShetSwe ka dipelong tSa rena ke Moya wo
Mokgethwa wo re o filwego.

Lerato la Modimo ka Kriste Jesu
BAROMA 8:31-39

Ge ditaba di le ka mokgwa wo na re ka reng? Kgane ge
Modimo a na le rena ke mang yo a ka emeletSanago le rena?
Modimo ga se a babalela Morwagwe, eupsa o ile a re gafela
yena go re pholosa bohle. Bjale a ka napa a se re fe tse
dingwe tSohle? Na bao ba kgethilwego ke Modimo, o gona yo a
ka ba beago molato? Etse Modimo yena ga a ba bone molato!
Bjale ke mang yo a ka ba bonago molato? Gape Kriste Jesu

o hwile a ba a tsoswa, a yo dula madulong a bogosi kgauswi
le Modimo, gomme o re rapelela go yena. Bjale ke mang yo a
ka kgonago go re aroganya le Kriste yo a re ratago yo? Kgane
tlalelo e ka kgona, goba mathata, goba tlaiSo, goba tlala, goba
mohlako, goba kotsi, goba lehu? Ga ke re go ngwadilwe ka
Mangwalong a Makgethwa gwa thwe:

“Ka lebaka la gago re dula re lebane le lehu;
re swarwa bjalo ka dinku tSe di yago go hlabja.”

Aowa, dilong tSeo ka moka re SetSe re fentSe ka botlalo ka
yo a re ratilego. Gobane ke tseba ntle le pelaelo gore ga go se
se kago re aroganya le Modimo yo a re ratago: ga se lehu goba
bophelo, ga se barongwa goba magosi a semoya goba balaodi
ba semoya, goba dilo tSa gonabjale goba tSa ka moso, ga se
sa kua godimo sebakabakeng, goba sa kua fase bodulabahu —
gare ga tSohle tSe di hlodilwego ga go se se kago re aroganya
le Modimo yo a re ratago ka Kriste Jesu, Morena wa rena.

Kgotlelelo le TiiSetso
BAROMA 15:4-6

TSohle tSe di ngwadilwego ka Mangwalong a Makgethwa
mehleng ya kgale di ngwaletSwe go re ruta, gore re tle re be le
kholofelo ka go se fele pelo le go tiiSwa ke tSe di ngwadilwego.
A Modimo yo a re kgontShago go se fele pelo, gape a re tiiSago
a dire gore le phediSane ka kwano go ya ka moo go kgahlago
Kriste Jesu, gore le tle le tumiSe Modimo, TatagoMorena wa
rena, Jesu Kriste, mmogo ka molomo o tee.

Lerato
1 BAKORINTE 13:1-13

Le ge nka kgona go bolela mantsu ohle a go se kwesiSwe a
batho le a barongwa, ge ke se na lerato, ke no swana le tshipi
ye e kwetenyago goba moropa wo o tidimetsago. Le ge nka ba
le mpho ya go kgona go bega molaetSa wa Modimo, le ge nka
tseba diphiri ka moka le dilo ka moka, le ge nka ba le tumelo
yohle ye e nyakegago go SutiSa dithaba, ge ke se na lerato,
gona ga ke selo. Le ge nka fa bahloki tSohle tSe ke nago le
tSona, le ge nka ikgafela go fiSwa, ge ke se na lerato, gona ga
go nkhole selo.

Wa lerato ga a felele motho pelo, ebile ke yo botho; ga a na
mona, ga a ikgantshe, ebile ga a na makoko. Wa lerato ga a
dire dihlabisadihlong, ga a nyake go ikhola; ga a selekege fela;

ga a sware yo kgopo ka pelo. Ga a thabele bobe, o thabela
toka. O kgotlelela tSohle, o dumela tSohle, o holofela tSohle, o
pelotelele go tSohle.

Lerato ga le fele, kganthe mpho ya go kgona go bega
molaetSa wa Modimo yona e tla fela, le ya go kgona go bolela
ka mantsu a a sa kwesiswego e tla fela, tsebo le yona e tla
fela. Gobane tsebo ye re nago le yona e a hlaelelwa, mokgwa
wo re begago molaetSa wa Modimo ka wona le wona o a
hlaelelwa. EupSa mohla go etla seemo sa tSe di feletSego, tSe
di hlaelelwago di tla timelela.

Mola ke sa le ngwana, ke be ke bolela bjalo ka hgwana, ke
gopola bjalo ka ngwana, ke nagana bjalo ka ngwana; bjale ka
gore ke monna, tSa bobjana ke di tlogetSe. Gonabjale tSe re di
bonago di etSa seswantsho se se ifetSego ka seiponeng; ka nako
yeo re tla bona tSohle re lebane le tSona. Gonabjale tSe ke di
tsebago ke seripanyana fela, ka nako yeo ke tla tseba tSohle ka
botlalo bjalo ka ge le nna Modimo a ntseba ka botlalo.

Bjale ge, tSe di dulago di le gona ke tumelo le kholofelo le
lerato, tSe tharo tSe; gomme sa go di feta ka moka ke lerato.

Phenyo

1 BAKORINTE 15:54-58

Mohla se se bolago se fetoSwa se se sa bolego, le se se
hwago se fetoSwa se se sa hwego, ke mo go tlago phethega
Mangwalo a Makgethwa a a rego: “Lehu le fedisitSwe, le
fenyeditSwe sa ruri!”

“Wena Lehu, o fentswe!
Wena Lehu, o ka se sa bolaya!”

Gape lehu le bolaya ka sebe, mme sebe se hwetSa maatla
melaong ya Moshe. Fela a re lebogeng Modimo yo a re fago go
fenya ka Morena wa rena, Jesu Kriste.

Ka gona, banabeso ba ke le ratago, tiang tumelong le se
tekateke. Le tiiSeng go direla Morena ka mehla, ka ge le tseba
gore go itapiSetSa Morena ga lena ga se ga lefeela.

Morena o a re Thusa
2 BAKORINTE 1:3-5

A go retwe Modimo, Tatago Morena wa rena, Jesu Kriste, yena
Ralesoko, Modimo, Mokgothatsi wa ka mehla. O re kgothatsa
mathateng ohle a rena, gore ka kgothatSo ya gagwe le rena

re tle re kgone go kgothatSa ba bangwe ge ba le mathateng a
mehutahuta. Bjalo ka ge le rena re tlaiSwa kudu go etSa Kriste
ge a ile a tlaiswa, Modimo le yena o re kgothatSa kudu ka yena
Kriste.

Go Phela ka Tumelo
2 BAKORINTE 4:16-18

Ke ka lebaka la tSona taba tSe ge re sa lape. Le ge mebele ya
rena e hlagala, re tielela pelong letsatsi ka letSatsi. Gomme
ditlaiSego tSe dinyenyane tSa lebakanyana tSe re di kwago tSe,
di tla re tlisetSa letago la go ya go ile, le le fetago dilo tSohle.
Gobane re lebeletsSe tSe di sa bonwego, e sego tSe di bonwago.
Gape tSe di bonwago ke tSa lebakanyana fela, kganthe tSe di
sa bonwego tSona ke tSa go ya go ile.

Maatla Bofokoding

2 BAKORINTE 12:7-9

Fela gore ke tle ke se ikgogomose ka tSe di makatSago kudu
tSe ke ilego ka di utollelwa, ke ile ka kgontlhetSwa phatsa
nameng, phatsa ye e bego e itirile moromiwa wa Sathane wa
go ntlaiSa gore ke fele ke ikokobet$a. Ka rapela Morena gararo
ke mo kgopela gore a ntihomole phatSa yeo. Yena a mphetola
ka go re: “Kgaugelo ya ka e go lekane, gobane maatla a ka a
tiille kudu mo go ba ba fokolago.” Ka gona ke kgahlwa kudu ke
go itheta ka mafokodi a ka, gore maatla a Kriste a tle a dule
mo go nna.

Lerato la Kriste
Ephesians 3:14-21

TSeo ke tSona tSe di ntirago gore ke khuname pele ga
Tatagorena wa legodimong, yena yo kgoro ye nngwe le ye
nngwe legodimong le lefaseng e hlolwago ke yena. Nna ke
kgopela Modimo gore ka lehumo la letago la gagwe a le fe
maatla ka Moya wa gagwe gore le tie ka dipelong tsa lena,
gomme ke rapela gore nke Kriste a ka aga ka dipelong tSa
lena ka tumelo ye le nago le yona go yena, le gore le dule le
tieletSe leratong, le le ba ba agilego godimo ga lona, gore lena
le badumedi ka moka le kgone go kwesisa bophara le botelele
le go phagama le go iSa ga lerato la Kriste. Nke nkabe le ka tla
la le lemoga — le ge mokagona lona le sa lemogege — gomme
la tlala Modimo ka boyena.

Yena a kgonago go dira tSe di fetago kudu tSe re kago di
kgopela goba ra di nagana, ka maatla a gagwe a a Somago mo
go rena, a a tumiSwe ke ba meloko yohle ka kerekeng le go
Kriste Jesu go ya go ile! Amene.

Khutso Ye e Phalago Kwesiso
BAFILIPI 4:4-9

Thabang ka mehla le le ba Morena. Ke a boeletsa, ke re
thabang!

Ebang ba botho go yo mongwe le yo mongwe. Morena o
kgauswi le go tla. Le se balabale ka selo; sengwe le sengwe se
le se nyakago le se kgopele go Modimo ka moya wa thapelo
le tebogo. Ke mo Modimo a tlago le phefisa go ja pelo le go
tshwenyega le le ba Kriste Jesu, mo e lego gore ga go motho
yo a kago kwesisa.

Banabeso, ke fetSa ka gore le dule le nagana fela ka tSohle tSe
e lego tSa nnete, tSohle tSe di tumiSegago, tSohle tSe e lego tsa
go loka, tSohle tSe di hlwekilego, tSohle tSe di kgahlisago, tSohle
tSe di dirago gore motho a retwe — a ke re tSohle tSe di dirago
gore motho e be mothomotho mme a tumiswe ke batho — tSeo
ke tSona tSe le swanetSego go dula le di nagana. Le dire tSe le

ithutilego tSona go nna le tSe le di amogetSego go nna, e ka ba
tSe le kwelego ke di bolela goba ke di dira. Gomme Modimo yo a
re fago khutSo o tla ba le lena.

Mangwalo a Makgethwa
2 TIMOTHEOSE 3:14-17

Ge e le wena, o kgomarele tSe o di rutilwego, gape o di
dumelago o holofetSe. O tseba ba ba go rutilego tSona. O

se lebale gore Mangwalo a Makgethwa o a tsebile go tloga
bjaneng bja gago; ke ona a a kgonago go go fa bohlale bjo
bo iSago phologong ka go dumela go Kriste Jesu. Mangwalo a
Makgethwa ka moka a ngwadilwe ka go huetSwa ke Modimo,
gomme a hola go ruta thereso, go kgala ba ba fosago, go
sokolla batho, le go laya batho gore ba phele ka tshwanelo,
gore motho yo a ineetSego Modimo e be yo a kgonago gape a
loketSego go dira mediro yohle ye mebotse.

Modimo wa Khutso
BAHEBERU 13:20-21

Modimo o tsositSe Morena wa rena, Jesu, bahung, yena e lego
Modis$a yo Mogolo wa dinku, ka madi a gagwe ao kgwerano
ya go ya go ile e tiiSitSwego ka ona. Modimo wa khutSo a le fe
tSohle tSe dibotse tSe le di nyakago, gore le tle le phethe thato
ya gagwe; nke a re dire se se mo kgahlago ka Jesu Kriste.

A Kriste a tumiSwe go ya go ile! Amene.

Lentsu le Duletse Ruri
1 PETROSE 1:23-25

Gobane le tswetSwe ka bofsa ke lentsu le le phelago la go ya
go ile la Modimo la ba bana ba motswadi yo a sa hwego, e
sego yo a hwago. Gobane Mangwalo a Makgethwa a re:

“Batho ka moka ba swana le bjang,
letago lohle la bona eka matSoba a naga.
Bjang bo a omelela,

le matSoba a a hlohlorega,

eupsa lentsu la Morena le duletSe ruri.”

LentSu le ke yona Taba ye Botse ye le e begetSwego.

Modimo ke Lerato
1 JOHANESE 4:7-12

Barategi, a re rataneng, gobane lerato le tSwa go Modimo. Yo a
nago le lerato ke ngwana wa Modimo gomme o tseba Modimo.
Yo a se nago le lerato ga a tsebe Modimo, gobane Modimo ke
lerato. Gomme Modimo o re bontshitSe gore o a re rata ka go
roma Morwa a le noSi wa gagwe mo lefaseng, gore re tle re phele
ka yena. Se e lego lerato sese: ga se gore ke rena re ratilego
Modimo, eupsa ke gore ke yena a re ratilego gomme a roma
Morwagwe lefaseng gore e tle e be seloba sa dibe tSa rena.

Barategi, ge Modimo a re ratile ka mokgwa wo, gona le
rena re swanetSe go ratana. Ga go motho yo a kilego a bona
Modimo, eupsa ge re ratana ke gore Modimo o dula e le o tee
le rena, gomme go re rata ga gagwe e be mo go feletSego.

Thapelo ya Morena
MATEU 6:9-13

Ka gona, ge le rapela le re:

" ‘TateweSo wa magodimong,

leina la gago a le kgethwe;

mmuso wa gago a o tle;

thato ya gago a e dirwe mo lefaseng

bjalo ka ge e dirwa legodimong.

O re fe lehono bogobe bja rena bja ka mehla.
O re lebalele melato ya rena

bjalo ka ge le rena re lebalela

ba ba nago le melato go rena.

O se re iSe molekong,

0 upse o re pholose bobeng.

